
Antxon Bandres, Joxe Mendizabal eta Roberto Ruiz, herenegun, Mikologia Jardunaldien aurkezpenean. I.T.

Mikologia Jardunaldiak berreskuratu
ditu, bere urtemugan, Kasino elkarteak
Gizartea ›› Hilaren 
19tik 23ra izango dira; 
hitzaldiak, dastaketak 
eta erakusketak izango 
dira, besteak beste.

IÑIGO TERRADILLOS

Mikologia lehiaketak eta erakus-
ketak oso ohikoak izaten ziren an-
tzina Tolosan. Kasino elkarteak
antolatu ohi zituen urte askoan, eta
gerora Tolosako Ekinbide Etxeak
hartu zuen lekukoa. Ohitura hori,
ordea, indarra galduz joan zen pix-
kanaka, desagertu egin zen arte.
Alpino Uzturreren eskutik, elkar-
tearen 50. urteurrenaren aitza-
kian, antzerako ekimenaz goza-
tzeko aukera izan zen duela bi urte.
Orain, berriz, Kasino elkartea izan
da Mikologia Jardunaldiak antola-
tu dituena; elkartearen 125. urteu-
rreneko ekitaldien barruan kokatu
dute hilaren 19tik 23ra bitarte izan-
go den ekimena. 

Batetik, hitzaldiak izango dira,
onddoak eta hauen ezaugarriak
ondo ezagutzeko; horiek sukalda-
tzen ikasteko aukera izango da, eta
nahi izanez gero, sukaldari entzu-
tetsuek prestaturiko eran dastatu
ahalko dira.

Perretxikoak prestatzen
Lehen jardunaldia datorren aste-
artean izango da, Roberto Ruiz
Fronton jatetxeko sukaldariarekin
eta David de Jorge ETBn sukalda-
ritzari buruzko saioa duen sukal-
dariarekin. Ruizek azaltzen due-
nez, «bat-bateko zerbait» izango
da; «David eta biok elkartuko gara
eta eskuartean ditugun produk-
tuen arabera hasiko gara sukalda-
tzen; une oro egiten ari garena
azalduko dugu eta amaieran pro-
batzeko emango diegu bertara-
tzen direnei; entretenitua izatea
espero dugu».

Perretxikoak jan aurretik, or-
dea, ondo ezagutzea komeni iza-

Bihar, urriak 16
Areto futbola
]Usabalgo goiko kantxan,
18:00etan, nazional mailakoen
partida: Laskorain - Soloarte.
]Usabalgo beheko kantxan,
18:00etan, lehenengo mailakoen
partida: Laskorain - Yone Boutique.

Eskubaloia
]Usabalgo beheko kantxan,
12:00etan, infantil mailakoen par-
tida: Tolosa - Amenabar. 

Igeriketa
]Eskola Kiroleko (benjaminak)
igeriketa probak, 11:00etan, Usa-
balen. 

Saskibaloia
]Usabalgo goiko kantxan,
09:00etan, infantil mutilen parti-
da: Take Bedaio - BKL.
]Usabalgo goiko kantxan,
10:00etan, infantil mutilen lurral-
dekako mailakoen partida: Take
Oria - Easo San Patricio. 
]Usabalgo goiko kantxan,
10:30ean, kadete mutilen partida:
Triki Take - ISB.
]Usabalgo goiko kantxan,
12:00etan, kadete neskak: Take
Aralar - Easo Ostadar. Jubenil mu-
tilen partida: Take - Internacinal.
]Usabalgo goiko kantxan,
16:00etan, nazional mailakoen
partida: Bide Bide Ibiza - San Igna-
cio UPNA.

Futbola
]Usabalgo futbol zelaian, emaku-
mezko kadete F11 mailakoen parti-
da, 09:30ean: Tolosa CF - Ordizia.
]Usabalgo futbol zelaian, kadete-
en lehenengo mailakoen partida,
11:00etan: Tolosa CF - Urnieta.
]Usabalgo futbol zelaian, kadete-
en ohorezko maila, 12:30ean: Tolo-
sa CF - Aurrera Ondarroa.
]Usabalgo futbol zelaian, jubenil
lehenengo mailako partida,
15:30ean: Tolosa CF - Urnieta.
]Usabalgo futbol zelaian, emaku-
mezko senior F11 mailako partida,
17:30ean: Tolosa CF - Hernani.
]Berazubiko futbol zelaian,
16:30ean, jubenilen liga nazionala:
Tolosa CF - Aretxabaleta.

Etzi, urriak 17
Futbola
]Usabalgo futbol zelaian, infantil
mailakoen partida, 10:00etan: To-
losa CF - Lengokoak.

KKirol jarduera

Petti gaur ariko da Bonberenean.HITZA

Lau talderen zuzenekoak Bonberenean
ERREDAKZIOA

Lau talde igoko dira asteburu ho-
netan Bonberenako taula gainera.
Gaur Seiren eta Petti ariko dira, eta
bihar Jon & Sugramas eta The Riff
Truckers. Bi egunetan 22:30ean
hasiko dira zuzenekoak.

Seiren taldeak bere azken dis-
koaMarraren beste aldeanzu ize-
nekoa aurkeztuko du gaurko kon-
tzertuan. Euren lekua egiten ari
dira bizkaitarrak euskal musikan.
Petti Berako abeslari eta gitarra-jo-
tzailea, berriz, ezaguna da dagoe-
neko Bonberenean, eta bere hiru-

garren diskoa, Etxeko uzta izene-
koa aurkeztuko du, ohi bezala, zu-
zeneko lasaia eskainiz.

Bestalde, bihar, Jon & the Sugra-
mas eta The Riff Truckers ariko
dira. Jon & the Sugramas taldeak
blues-rocka lantzen du, ingelesez
eta euskaraz, eta kaleratu berri du-
ten diskoa aurkeztuko dute. Talde
honetan Arima Beltza taldeko Jon
Gurrutxaga musikariak hartzen
du parte. The Riff Truckers taldea,
berriz, 2005ean sortu zen Ean
(Bizkaia), eta rock & rolla eta blue-
sa lantzen dute.

ten da, eta horretaz hitz egiteko 
Pedro Pasaban mikologoa eta
Aranzadiko kidea izango da oste-
gunean. Hitzaldiaren ostean, bai
Pasabani bai eta Aranzadiko Mi-
kologia saileko beste tolosarrei
omenaldia egingo diete, tartean
Xabier Laskibar saileko sortzailea-
ri.

Ostiralean ikasleekin joango

›› EGITARAUA

Urriak 19, asteartea
]20:00.Zampando setasmiko-
gastronomiako hitzaldia, David de
Jorge eta Roberto Ruiz-en eskutik,
Zerkausian. Hainbat perretxiko
mota prestatuko dituzte, eta
amaieran dastatzeko aukera
emango dute.

Urriak 21, osteguna
]20:00.Onddoen eta perretxiko-
en bilketari buruzko hitzaldia, Pe-

dro Pasabanen eskutik, Idiakez
jauregian. Ondoren, Aranzadi
Zientzia Elkarteko Mikologia saile-
ko tolosar kideak omenduko dituz-
te.

Urriak 22, ostirala
]09:00.Tolosaldeko ikastetxee-
tako DBH 1eko ikasleak perretxi-
koak biltzera irtengo dira. Arratsal-
dean Aranzadiko kideek sailkatu
egingo dituzte Kultur Etxean.

Urriak 23, larunbata
]20:00.Tolosaldeko jatetxe ba-
tzuetako sukaldariek pintxoak
prestatuko dituzte Trianguloan,
osagai nagusi onddoak eta perre-
txikoak direlarik. Horrez gain, pla-
za horretan bertan, Tolosaldeko
ikasleek bezperan bildutako perre-
txikoak egongo dira ikusgai eta
postuak jarriko dituzte edariekin
eta mikologiarekin zerikusia duten
produktuekin.

dira mendira perretxikotara, eta
hauek biltzen eta onak direnak au-
keratzen erakutsiko diete Aranza-
diko kideek. Hain zuzen ere, Las-
korain, Hirukide, Orixe, Anoetako
ikastola eta Jesusen bihotza ikas-
tolako ikasleek hartuko dute parte
irteeran. Hurrengo egunean era-
kutsiko dituzte Trianguloa plazan
mendian bildutako perretxikoak.

Halaber, eskualdeko sukalda-
riek prestaturiko perretxiko pin-
txoak ere dastatu ahalko dira.

Jarraipena izateko xedearekin
Mikologia Jardunaldiak Kasino
elkartearen urteurrenaren aitza-
kian antolatu dituzte, baina aurre-
rantzean jarraipena izatea da el-
kartekoen helburua.



Tolosako Hodei Truk abesbatzako kideak.HITZA

‘Hodei Pop’ aurkeztuko du
etzi, Hodei Truk abesbatzak 
Kultura ›› Eguerdian izango
da Leidor aretoan; ETBko
‘Oh Happy Day’ saioan
oinarrituriko emanaldia
eskainiko dute tolosarrek.

IÑIGO TERRADILLOS

Hodei Truk Tolosako abesbatza-
ren emanaldi berezia izango da
ikusgai, etzi, Leidor aretoan,
12:00etan. Hodei Pop izena jarri
diote ETBko Oh Happy Day! tele-
bista saioko euren parte-hartzean
oinarritutako ikuskizunari. Kike
Amonarriz tolosarrak gidatuko du
emanaldia.

Telebista saioan parte hartu zu-
tenez gain, Hodei Truk Samanie-
goko eta Hodei Truk Hirukideko
kideak ere igoko dira Leidorreko

taula gainera, «kontzertu atsegi-
na» eskaintzera, David Azurza
abesbatzaren zuzendariak azal-
tzen duenez.

Tolosako Udalak eskatu zion
Tolosako taldeari ikuskizun berezi
bat prestatzeko, telebistan egin du-
tenaren antzekoa eginez. «Tele-
bista saiorako prestatu genituen
abesti guztiak aurkeztuko ditugu,
beraz, euskal popa ezezik nazioar-
teko musika entzun eta ikusteko
aukera ere izango da», dio Azur-
zak.

Erantzukizun «handia»
Abesbatzaren zuzendariak dioen
bezala, erantzukizun «handia» du
taldeak, «Leidorren, etxean, abes-
teagatik». Hori dela eta, «lan han-
dia» ari dira egiten. «Entseguekin
ari gara etengabe, izan ere, guretzat

lehendabiziko aldia da tamaina ho-
rretako lan bat aurkezten duguna».
Telebistan izan zuten esperien-
tziari dagokionez, «oso desberdina,
zorrotza eta paregabea» izan zela
dio. «Normalean jorratzen ez du-
gun egitarauarekin egin genuen
lan, eta lan handia egin genuen ko-
reografiak eta abar landuz, baina,
era berean, aukera oso polita izan
zen, bultzada izugarria izan baita
taldearentzat etabertako kideen-
tzat esperientzia oso baikorra».

Larrialdiak. ((112)) 
OSASUNA.
Alegialdea.Osasun z.: 943 653212
Anoeta-Alkiza-Hernialde.
Medikua: 943 65 23 39
Asteasu.Medikua: 943 692423
Baliarrain. Medikua: 943 889003 
Berastegi-Elduain. 
Medikua: 943 683361
Bidegoian.Medikua: 943 681134
Ibarraldea. Osasun etxea: 943 672411
Ikaztegieta.Medikua: 943 653329
Irura. Osasun zentroa: 943 690720
Leitza. Osasun z.: 948 510800
Orendain. Medikua: 943 655595
Orexa. Medikua: 943 682228
Tolosa.
Anbulatorioa, larriald:943 461111
San Esteban: 943 006800
Gernikako arbola:943 006900
Amarozko dispen.: 943 672637
Asuncion klinika:943 675799 - 
943 67 53 90 (larrialdiak)
DYA: 943 672536
Gurutze Gorria:943 674888
Villabona.Anbulat.: 943 006970
Zizurkil. Aiztondo zerb: 943 693930
GARRAIOAK.
Renfe:902 24 02 02
Donostiako autobusa:943 361740
Tolosaldea bus: 943 650621
Leitzaran autob.:948 221015
Taxia: 943 670420
Taxia (Leitza): 608 873016
BESTERIK.
Ertzaintza: 943 538820
Tolosa-Udaltzaingoa: 943 675858
Tolargi: 943 650016
Iurramendi egoitza: 943 670325
Tolosa gasa: 943 675320
Alkoholiko anonimoak: 943 248474

TTelefonoak

Joskintza eta
eskulan tailerrak
antolatu dituzte
Amarozko
jubilatuek

Gizartea ›› Datorren astean
hasiko dira eta 40 orduko
iraupena dute; izena emateko
40 euro ordaindu beharko dira. 

ERREDAKZIOA

Amarozko Beti Gazteak jubilatu
elkarteak bi ikastaro antolatu ditu,
joskintza eta eskulanena, hain zu-
zen. Joskintza tailerra hilaren 19an
hasiko da, eta astearteetan izango
da 16:00etatik 18:00etara. Arropak
konpontzen edota artzain andre
jantzia egiten ikasiko dute, besteak
beste. Eskulan tailerra, berriz, hila-
ren 20an hasiko da, eta asteazke-
netan izango da, 16:00etatik
18:00etara. Era guztietako apain-
garriak egingo dituzte.

Bi ikastaroek 40 orduko iraupe-
na dute, eta izena emateko 40 euro
ordaindu beharko dira. Informa-
zio gehiago nahi duenak edota ize-
na emateko 676 24 19 60 (Maite)
edota 635 75 77 86 (Katy) zenba-
kietara hots egin dezake.

Odola emateko aukera
izango da astelehenean
GIZARTEA ]Hileroko odol ematea
izango da datorren astelehenean,
hilaren 18an, Kultur Etxean. Odol
Emaileen elkartetik herritar guz-
tiak gonbidatzen dituzte parte har-
tzera.

Gaixotasun mentalei
buruzko filma ikusgai
GIZARTEA ]Agifes Gaixotasun
Mentala dutenen eta Familiarren
Gipuzkoako Elkarteak antolatuta,
Retrats filma emango dute dato-
rren astelehenean, hilaren 18an,
Kultur Etxean, 18:30ean. Filmaren
ostean, eztabaidarako tartea izan-
go da bertaratzen direnen artean.

Zeinu hizkuntza ikastaroa
emango dute Inmakuladan
GIZARTEA ]Gainditzen Tolosaldeko
eta Goierriko Pertsona Gormu-
tuen elkarteak antolatuta, zeinu
hizkuntza ikastaroa eskainiko dute
Inmakulada ikastetxean urriaren
18tik abenduaren 22ra.  Astelehe-
netan eta asteazkenetan izango
da, 18:00etatik 20:30era, eta guz-
tira, 40 orduko iraupena izango
du. Informazio gehiago nahi due-
nak edo izena emateko 943 67 36
29 zenbakira deitu beharko da.

Ziklomotorren azterketa
egiteko aukera Tolosan
GIZARTEA ]Azaroaren 4ean eta
5ean ziklomotorrak aztertzeko es-
tazio mugikorra Tolosara etorriko
da, San Esteban auzoko ferialeku-
ra. Txanda hartzeko 943 62 63 00
zenbakira deitu daiteke. 

L Laburrak

Tortilen ostean,
musika gaur
protagonista
KULTURA ]San Esteban auzo elkar-
teak antolaturiko Kultur Astearen
barruan Patata Tortila Lehiaketa
egin zuten atzo. Zortzigarren urtez
egin dute aurten, eta giro eta saltsa
polita sortu zen auzotarren artean.
Gaurkoan, musikaren txanda izan-
go da, afrikar musikarena, hain zu-
zen. Kora arpa afrikarraren kon-
tzertu akustikoaz gozatzeko auke-
ra izango da Enekoraren eskutik,
eta jarraian, Afrika Baj YAY afrikar
perkusio taldeak hartuko du parte.
Ondoren, DJ Bull izango da musika
jartzearen arduraduna. I.T.

›› DATUAK

]Zer.Hodei Truk abesbatzaren
Hodei Pop emanaldia.
]Non eta noiz.Leidor aretoan,
etzi, 12:00etan.
]Sarrera.6 euro.
]Zuzendaria.David Azurza.  



Iñaki Garmendia Zizurkilgo zaldi lasterketa batean parte hartu ondoren. I. G.

Zalduna eta txirrindularia, nor baino nor
Ugane›› Bihar ospatuko dute Ikaztegieta ondoan
dagoen Tolosako auzoan bertako festa eguna;
norgehiagoka berezi bat izango da protagonista.

IMANOL GARCIA

Ugane auzoko festa egingo dute
bihar. Pilarika egunaren ondoren-
go larunbatean hasi ziren ospatzen
festa auzoan eta aurtengoa hama-
bigarrena izango da. Urtero anto-
latzen dute txirrindulari gazteen-
tzat igoera, Ikaztegietako Zubiau-
rre jatetxetik Ugane auzoraino. Bi
kilometro eta ehun metro ditu  ibil-
bideak. «Horren ondoren beti an-
tolatu izan dugu zerbait berezia:
korrikalari on xamar bat biren aur-
ka, edo korrikalari bat eskorgare-
kin eta bestea gabe, edo korrikalari
bat eta txirrindulari bat...», azal-
tzen du festak antolatzen aritzen
den Patxi Urretabizkaiak. Aurten-
goan, Iñaki Garmendia orendain-
darra zaldiz eta Joxe Mari Intsaus-
ti bizikletaz ariko dira lehian.

«Zerbait aldatzeagatik, zaldia
eta bizikletaren arteko desafioa

egitea pentsatu genuen gure arte-
an», dio Urretabizkaiak.  «Iñaki
Garmendia zaldi lasterketan ibil-
tzen da eta Ikaztegietan bizitakoa
da gainera. Bestetik, Joxe Mari In-
tsausti bizikletan ibiltzen afizio
handia du. Hasi ginen pentsatzen
zer gertatuko zen zaldiaren eta bi-
zikletaren arteko lehian eta horre-
la sortu zen kontua. Batzuk esaten
zuten zaldiak irabaziko zuela, bes-
teek bizikletak irabaziko zuela.
Garmendiarekin eta Intsaustire-
kin harremanetan jarri ginen eta
biak konforme jarri zirenez...», dio.

Apustuak ere ari dira egiten
Ikaztegieta inguruan eta Ostatuan
daude jarrita. «Jendea beti anima-
tzen da horrelakoetan eta apus-
tuak egiten ditu», azaltzen du
Urretabizkaiak. Oraingoz egin di-
renen artean gehienak zaldiaren
aldekoak dira.

›› EGITARAUA

Urriaren 16a, bihar
]12:00.Txirrindulari igoera. Ja-
rraian, Iñaki Garmendia zalduna-
ren eta Joxe Mari Intxausti txirrin-
dulariaren arteko desafioa. Ondo-
ren, Hernaniko bertsolariak.
]14:00.Auzo bazkaria. Ondoren
toka eta mus txapelketa.
]17:00.Ume jolasak eta saskia-
ren zozketa.
]18:00.Trikitilariak.
Iluntzean, Santuipekoen kontzer-
tua.

Joxe Mari Intxausti bere bizikletarekin. I. GARCA

Iñaki Garmendiak, baina, estua
ikusten du  norgehiagoka. «Ibilbi-
de konplikatua da zaldiarentzat.
Esaten dute zaldiak errez irabazi-
ko duela, baina ezin dugu joan nahi
bezain azkar. Bidea hormigoizkoa
da tarte batean eta asfaltatuta dago
ere. Gainera bihurgune dezente
ditu eta aldapa gora eta behera ere
bai». Garmendiak gaineratzen
duenez, zaldiak ezin du korrika
asko egin. «Azkarregi joanez gero
ezin du behar bezala bihurguneak
hartu. Gainera  ferrek ez diote
ondo eusten asfaltoan». 

Joxe Mari Intsausti afizionatu
mailan ibilitakoa da txirrindulari-
tzan eta egun ere zikloturista beza-
la aritzen da. Orain bost urte ere
parte hartu zuen Ugane festako
desafioan. Orduan korrikalari ba-
ten aurka aritu zen, ibilbide erdiko
abantaila emanez. «Hori irabazi
nuen, baina oraingoan ez dakit zer
gertatuko den, ez dakigu zaldiak
nola jokatuko duen», azaltzen du
Intsaustik. «Lasterketetan ibiltzen
den zaldia. Gero ikusi behar da
nola dagoen errepidea eta bakoi-

tzari nola eragiten digun». Ikazte-
gietarrak gaineratzen duenez, «ni
lan txukun bat egitera joango
naiz». 

Desafioak ikusmina sortu du
Ikaztegietan, eta Pilarika egunean,
izen bereko ermita inguruan,
egindako ekitaldietan lehia hizpi-
de izan zen.   

90 lagun bazkaltzeko
Txirrindulari proba eta apustua-
ren ondoren bazkaria egingo dute
Uganen. Bazkarirako 90 lagun in-
guruk eman dute izena. Egunean
zehar trikitilariak eta bertsolariak
izango dira. Bazkaldu eta gero,
txapelketen unea izango da. Musa
eta toka izango dira aukeran.
Gero, arratsaldean, Uganeko pare
bat gaztek eta Baliarraingo beste
zenbaitzuk kontzertua emango
dute. Ondoren afaria egingo dute.
Koadrila bakoitzak berea erama-
ten du. Urretabizkaiak azaltzen
duenez, «egun guztian zehar eki-
taldiak ditugu. Festa aitzakia ona
izaten da Uganen bizitakoak el-
kartzeko».

Auzoan AHTko obrak egiten ari
dira eta  festaren antolatzaileak
kezkatuta daude egun horretan
errepideak izango duen egoeraz.
«Ez dute orain arte gehiegi garbi-
tu», dio Urretabizkaiak. «Tolosako
Udalarekin hitz egin dugu eta  ka-
mioiak ordu jakin batzuetan ez
ibiltzeko eskatuko du. Batez ere
txirrindulari proba eta apustuaren
garaiak kezkatzen gaitu, errepidea
zikina badago istripua izan daite-
keelako».  



Azkarate, Lazkano eta Olaziregi, XIII.Azoka Berezia aurkezten.E. MAIZ

Baserriko produktuak eta artisauak
igandeko XIII. Azoka Berezian 
Zizurkil ›› Guztira 46 postu
izango dira eta egun osoko
festa izango da. Bazkaria,
jolasak, poneyak, husky
erakustaldia... izango dira.

ENERITZ MAIZ

Atzo aurkeztu zuten Zizurkilgo
udaletxean igandean ospatuko
den XIII. Azoka Berezia. Mari An-
geles Lazkano alkatearekin batera,
Ana Olaziregi Nekazaritzako zine-
gotzia eta Unai Azkarate kultur
teknikaria izan ziren.  

Jada aurtengoa hamahiruga-
rren urtea dute eta indartzen ari
den azoka da. Urteroko erronka,
iaz egindakoa hobetzea izaten dela
adierazi zuten eta aurten ere ho-
rretan saiatu dira.

11:00etatik zabalik
Azokak 11:00etan zabalduko ditu
ateak. 31 janari postu eta 22 artisau
postu izango dira. Pedro Maria
Otaño plazatik hasi eta udaletxera-
ko bidean barrena egongo dira
postu guztiak.  Era guztietako pro-
duktuak eta artisau lanak ikusteko
aukera izango da. Eta era berean,
erosteko aukera ere izango da.
Udal ordezkariek adierazi dute-
nez, «baserritarrei eskertzeko mo-
durik onena bertan erosketak egi-
tea» izango litzateke.

Kanpotik etorritako postuak
asko badira ere, bertako baserrita-

rrek ere ahalegin berezia egiten
dute urteroko azoka berezian be-
raien postua jarriz. «Herriko base-
rritarrek oso ongi erantzuten
dute» azpimarratu dute udal or-
dezkariek.

Herriko giroa alaitzeko Kantu
Jirako kideak euskal abestiak
abestuko dituzte. 12:00etan, Uda-
letxearen aurreko aldean, hau-
rrentzat jolasak egongo dira. 

13:00etan berriz, herriko janari
postu onenari, Zizurkilgo Azoka
Berezia Saria banatuko diote. Egi-
ten duten lana eskertu nahian,

Olentzo jatetxeak lau lagunentza-
ko otordua eman du sari modura.

Txahal errea bazkaltzeko
14:30ean bazkaltzeko ordua izan-
go da eta txahal errea jango dute
Zimiterioan. Herrian bertan hazi-
tako txahala jateko aukera izango
da . Eguerdi aldera txahal pintxoak
ere eskainiko dira. 

Goizean Zizurkilera gerturatu
ezin duenak, arratsaldean ere
aukera izango du. 16:30etik
19:30era postuak zabalik egongo
dira. 17:00etan, haurrentzako po-

neyak eta jolasak egongo dira eta
18:00etan, udaletxe atzeko ze-
laian, husky txakurren erakustal-
dia izango da. Hau azokaren berri-
kuntzetako bat da, lehen aldiz
izango baitira ikusgai.

Goiko plazara igotzeko
autobusa doan
Zizurkilgo Udalak, egun osoan ze-
har doako autobus zerbitzua izan-
go dela jakinarazi du. 

Joan eta etorrian ibiliko da auto-
busa eta Bulandegi auzoko biribil-
gunetik edo Zubiaurretxotik hartu
beharko da Zizurkil Goiko plazara
igotzeko. Zerbitzu hori erabiltzea
gomendatzen dute, auto pilaketa-
rik izan ez dadin.

›› XIII. ZIZURKILGO AZOKA BEREZIA, IGANDEAN

Egitaraua
]11:00-14:30 / 16:30-19:30.Ba-
serriko produktuak eta artisauak
ikusgai egongo dira. 
]11:00.Kantu Jira.Azoka euskal
kantez girotuko dute. 
]12:00.Haurrentzako jolasak
Udaletxe aurrealdean. 
]13:00.Zizurkilgo Azoka Berezi-
ko Sariabanatuko dute. Zizurkilgo
janari postu onenari.
]14:30.Txahal erre jatea Zimite-
rion.
]17:00.Haurrentzako poneyak
eta jolasak.
]18:00.Husky txakurren erakus-

taldia izango da udaletxe atzeko
zelaian. 

Postuak
]Janari postuak.31 postu: base-
rriko produktuak, erlezaintza, es-
neki eta txerrikiak, gozogintza,
gazta, perretxikoak eta boilurrak,
ogiak, ardoak eta ahatekiak. 
]Artisauak.24 postu: egur taila,
zeramika, larrugintza, marinel ko-
rapiloak, euskal altzarigintza, bitxi-
gintza, makramea, jostailu tradi-
zionalak, zurezko jokoak, pilotagi-
lea, zeta margotua, beirazko
bitxiak, irudigintza-papera, apain-

garri eta bitxiak, umeen arropa eta
osagarriak, musika tresnak,  guru-
tze puntua eta bitxigintza polime-
rikoa.
]Bestelako postuak.Udala, Pe-
dro Maria Otaño Herri Eskola,
Talo Solidarioak El Salvadorrreko
Segundo Montesen alde, Bidezko
merkataritza, San Millan Eskola
eta Erniobea BHIko ikasleak.

Autobusa
]Doan.Egun guztian zehar Bulan-
degi bideko errotondan edo Zu-
biaurretxotik hartu eta Zizurkil
Goiko Plazara igoko da. 

BiharAnoetan
eta Ibarran 
herri 
batzarrak 
egingo dituzte 

Politika ›› Batzarretan, gaur
egungo egoera politikoaz, lan
ildoez edota herri programez
hitz egingo dute. 

ERREDAKZIOA

Ezker abertzaleak deituta, bihar
larunbata, Anoetan eta Ibarran
Herri Batzarrak egingo dituzte.
Ibarran, maiatzean izango diren
udal hauteskundeetarako herri
programa osatzen hasi dira. Hori
dela eta, 10:00etan Kultur Etxean
aurkezpena egingo dute.  

Batzarra prestatzeko herriko
diagnostiko bat egin dute eta ber-
tan jasotakoa herri batzar batean
aurkezteko asmoa azaldu dute.
Bertaratu eta diagnostikoaren be-
rri jasotzeaz gain, «zure iritzia ere
oso garrantzitsua da, zenbat eta
gehiago izan hobe» azpimarratu
nahi izan dute. 

Anoetan 11:00etan 
Anoetarrak udaletxeko aretoan
11:00etan elkartuko dira. Herri ba-
tzar «garrantzitsua» izango dela
adierazi dute ezker abertzaleko
ordezkariek. Bertan, egungo egoe-
ra politikoa, lan ildoak eta plangin-
tza azalduko dituzte. 

Ezker abertzaletik, «ezkertiar
eta abertzale guztiak» gonbidatu
nahi dituzte udaletxera gerturatu
eta bertan parte hartzera. Azken
momentuko informazioa jasotze-
az gain, herri batzarrean herrita-
rren iritziak ere gustura konparti-
tuko dituzte. 

Gaur gauean hasiko da lau
t’erdiko pilota txapelketa  

Kirolak ›› Barriolaren
partida atzeratu ostean
bihar eskualdeko bik
jokatuko dute, Olaizola I.ak
eta Bengoetxea VI.ak. 

ERREDAKZIOA

Gaur gauean, Urretxun abiatuko
da EPEL-en lau t’erdiko txapelke-
ta. Aritz Lasa eta Lemuno izango
dira lehiatuko diren lehen pilota-
riak. Hortik aurrera, onenen arte-
ko borroka gogorra eta etengabea
izango da. 

Eskualdeko sei pilotarik hartu-
ko dute parte txapelketan, Leitzal-
deko lauk eta Tolosaldeko bik: Ola-
zabalek, Olaizola I-ak, Bengoetxea
VI.-ak, eta Barriolak batetik, eta
Olaetxea nahiz Saralegik bestetik.
Asteburu honetan, horietako bi-
ren txanda izango da. 

Hasteko bihar Iruñeako Labri-
ten, Oinatz Bengoetxeak Beroiz
izango du aurkari. 17:00etan hasi-
ko da jaialdia. Gainera, azken or-
duko zenbait aldaketen ostean,
biharko jaialdian,  Bengoetxea VI.a
eta Beroiz neurtuko dituen lehia-
ketako partida izango da lehena jo-
katzen.

Egun berean, Asier Olaizolak

Iñigo Diazen aurka jokatu behar-
ko du. Leitzan bizi den goizueta-
rraren eta iruindarraren arteko
partida Gernikako (Bizkaia) San-
tanape pilotalekuan izango da.
Jaialdi hau ere 17:00etan hasiko
da, baina lau t́ erdiko txapelketako
partidaren aurretik Urriko Azoka
Txapelketako finalaurrekoa 

Ipuinak irudien
laguntzaz
kontatuz 
IBARRA] Ipuinekin gozatzeko, zen-
tzumen guztiak jarri behar dira
martxan, eta hori egin zuten atzo
arratsaldean Ibarrako haurrek,
Ines Bengoaren saioa hasi aurretik.
Ipuinez betetako kutxa ireki zuen
Lizarrakoak eta hainbat istorio
kontatu zizkien. Bertan, bata bes-
tearen atzetik agertzen ziren iru-
dien laguntzarekin aritu zen lan
horretan Bengoa. Ipuinak konta-
tzeko modu honi Kamishibai dei-
tzen zaio eta Japoniatik ekarritako
teknika da.  E. EZEIZA

Lauburu eta
Allerruren
arteko derbia
jokoan bihar,
Belabietan
ERREDAKZIOA

Denboraldiko bosgarren partida
jokatuko du bihar Lauburuk etxe-
an. Mailaz orain gutxi igo den Le-
zoko Allerru izango du aurkari. Gi-
puzkoarren arteko derbia
18:30ean hasiko da.  

Lauburukoek bi baja garrantzi-
tsu izango dituzte biharko parti-
dan, Unai Labaca eta Jon Blanco-
rena, hain zuzen ere.

ikusi ahal izango da. Hau da, 
Mendizabal-Mendizabal II eta 
Rico IV-Belokiren artekoa.

Barriolak aste bat 
beranduago jokatuko du
Igandean Eibarko Astelena pilota-
lekuan Abel Barriola eta Ekaitz Sa-
ralegi jokatzekotan ziren partida

astebete atzeratu da. Izan ere, Za-
llan Oinatz Bengoetxearen aurka
jokatutako Nitro Txapelketako fi-
nalaren bosgarren tantoan hartu-
tako kolpearen ostean, leitzarrak
minduta dauka ezker eskuko hatz
erakuslea. Hasieran asteburu ho-
netan jokatzeko moduan izango
zela uste bazuten ere, hobekuntza

nahikoa izango zelakoan, azkene-
an Barriolak atzerapena eskatu be-
har izan du, eta EPELeko epaileak,
eskaria onartu du. Honenbestez,
urriaren 24an jokatuko da partida
hori, Eibarko Astelena pilotale-
kuan.

Txapelketaren nondik
norakoak
Aspe eta Asegarce enpresetako 20
pilotari lehiatuko dira 2010eko lau
t́ erdiko txapelketan. 

Aipatu bezala, gaur bertan hasi-
ko da, eta abenduaren 12an amaitu.
Bitarte horretan, lehen bi astebu-
ruetan, final hamaseirenak jokatu-
ko dira. 

Urriaren 31n berriz, final zortzi-
renak. Honen ondotik, zerrenda-
buruak azaroaren 7ko asteburuan
sartuko dira lehian eta finalerdiak
ligaxka bidez erabakiko dira.

Finala abenduaren 12an jokatu-
ko da, oraindik zehazteke dagoen
pilotaleku batean. Azken bi urtee-
tan finala astelehenez jokatu izan
da, Hego Euskal Herriko abendu
hasierako jaiegunekin bat eginez,
baina aurten igande batera itzuliko
da. 

Arautegiari dagokionez, beste
aldaketa handi bat dago: sake ba-
karra. 



Berastegiko Mustarreko labeen irudia.HITZA

Mustarreko labeak 
berreskuratu ditu Burdina taldeak
Berastegi ›› Plazaolako
seigarren tuneletik 50
metrotara daude,
Berastegiko meatze
barrutiaren baitan. 

ERREDAKZIOA

Euskal kulturaren eta historiaren
ondarea berreskuratzea helburu
duen Burdina taldeak Berastegiko
Mustarreko labeak berreskuratu
berri ditu. 

Mustarreko labeak Berastegiko
meatze barrutiaren barruan ga-
rrantzi handiko azpiegiturak dira
eta Plazaolako seigarren tuneletik
50 bat metrotara daude. Taldeak
argitutakoaren arabera, ia erabat
berritu dituzte eta Plazaolatik ber-
tatik ikusi daitezke. 

Trenbidea
Aipatu Berastegiko barrutiaren
meatzeek Mustarreko labeetara
eramaten zuen trenbide txikia zu-
ten. 

Azpiegitura hau meatzeetan
ateratzen zuten minerala erama-
teko erabiltzen zuten. Minerala
erraustu eta gero antzinako Plaza-
olako trenaren bagoietan sartzen
zuten. Plazaolako trena Bizkotxe-
ko meatze barrutitik ateratzen zen
eta Andoingo bidea hartzen zuen.

Berastegi inguruko labe horiek

Bizkotxekoen oso antzekoak dira.
Labeak kanpotik karratuak eta ba-
rrutik zilindro-itxurakoak dira eta
bost metroko garaiera dute. 

Labeen aurrean antzinako Pla-
zaolako trenaren zelaigunera iris-
ten den harriz estalitako arrapala
dago. 

«Altxorrak» berreskuratzen
Burdinako kideek lan asko eta go-
gorra egin dute «altxor» hauek be-
rreskuratzeko eta zehazki, labe in-

guruko zein kanpoaldeko landare-
tza eta erabat estalita zegoen arra-
pala garbitu dituzte. 

Era berean, bi labeen paretetako
landaretza garbitu dute eta labeen
oinarrietara doan pista ere ireki
dute. Izan ere, bide hau denbora-
ren poderioz sasiek hartuta zego-
en, bidea itxita zegoelarik.

Hau guztia egiteko 45 pertsona
ia bi astez egon ziren lanean. «La-
nordu, esfortzu eta izerdi askoko
lana izan da, era berean, lankidetza

izan da nagusi eta horregatik gure
historia osatzen duten elementu
hau bisitatzeko gonbita luzatzen
dugu, gure herriaren historia bai-
ta», argitu dute Burdina taldeko ar-
duradunek. 

Floreaga 
eta Busturi Azpi
Berastegi inguruko lanak hala ere,
ez dira Burdina taldeak azkenal-
dian egin dituen lan bakarrak, izan
ere hilaren 2an eta 9an Amasako
Busturi Azpi eta Floreaga karobiak
berreskuratu zituzten. 15 bolunta-
rio ibili ziren lanean. Egindako la-
naren ondorioz Floreagako karo-
bia erabat berreskuratu dute, bai-
na Busturi Azpikoan lana egin
behar dute oraindik landaretza
guztia garbitzeko. Era berean, Vi-
llabonan Oria ibaia garbitzen ere
aritu ziren Burdina taldekoak. 

Bestalde, hilaren 30ean jaia
egingo dutela ere jakinarazi du tal-
deak. «Boluntarioen jaia izango da
eta bertan era honetako jarduere-
tan parte hartu nahi duten guztiak
gonbidatu nahi ditugu», argitu
dute. Datozen asteetan argituko
dituzte hilaren amaierako jaiaren
nondik norakoak.

Honekin batera lan desberdinak
egiteko boluntarioak behar dituz-
tela nabarmendu dute taldekoek
eta horretarako telefono zenbaki
bat eman dute: 699 48 76 83. 

Intxurre pilota
eskolako
partidak 
izango dira
asteburuan

ERREDAKZIOA

Alegiako Intxurre pilota eskolako
hainbat partida jokatuko dira aste-
buru honetan. 

Horiek horrela, gaur iluntzean
Ikaztegieta eta Alegiako pilotale-
kuek hartuko dituzte jubenil eta
nagusien partidak. 

Alegian 20:00etatik aurrera
Erik Jaka lizartzarrak eta Iñaki Ar-
tola alegiarrak, buruz burukoaren
ondoren, Nazabal-Zabalak azkoi-
tiarrekin neurtuko dituzte inda-
rrak. Ikaztegietan 19:30etik aurre-
ra, berriz, jubenilak Murua-Go-
rostidik eibartar pilotarien aurka
egin beharko dute eta Alonso-Es-
naola nagusi mailako bikoteak
oiartzuarrak izango dituzte aurrez
aurre.

Bihar berriz, Altzon eta Ikazte-
gietan izango dira partidak. Altzon
15:30etik aurrera kadete mailako
neskak jokatuko dute paletaz. Par-
tida honetan Intxurreko bi taldeak
elkarren aurka ariko dira.Ondo-
ren, alebinak jokatuko dituzte 
buruz buruko partidak. 

Ikaztegietako partidak
16:00etan hasiko dira infantil mai-
lan buruz buru, eta Iñaki Otegi eta
Mattin Jauregi elkarren kontra
aritzeaz gain Jon Luzuriagak zi-
zurkildarra izango du parean.



Deialdiak
]Alegia. Hilaren 24rako Beriaine-
ra (Nafarroa) mendi irteera anto-
latu du Alegiako Mendi Asanbla-
dak. Izen-ematea, ohiko lekuetan.
]Tolosa. Atarrabiara, Nafarroa
Oinez festara, joateko autobusa
antolatu du Galtzaundik. Izen-
ematea, bertan (943 65 50 04).

Erakusketak
]Tolosa. Ignacio Elizaranen era-
kusketa Aranburu jauregian. 
]Tolosa. Indonesiako Txotxongi-
loak erakusketa Topic-en. 
]Tolosa. Ertzaerakusketa GKo
Galerian. 
]Tolosa. Lore lehorrekin egindako
lanak ikusgai Lanbroa tabernan.
Itziar artista irundarrak eginak.
]Tolosa. Inestableerakusketa
Aranburu Jauregian, GKo Galeria-
ren eskutik.

Kultur Asteak
]Tolosa. Kultur Astea San Este-
ban auzoan: 23:00etan Enekora
(Kora arpa afrikarraren kontzertu
akustikoa) eta Afrika Baj YAY
(Afrikar perkusioa); ondoren DJ
Bull.

Kontzertuak
]Tolosa. Seiren eta Pettiren kon-
tzertua, Bonberenean 22:30ean.

Zinema
]Tolosa. Mis tardes con Margeritte
filma Leidor aretoan, 22:30ean.

›› GUARDIAKO FARMAZIAK
] Ibarra. Iturrioz, I. Euskal Herria, 3.
943 67 09 15.
] Irurtzun. Gastearena, M. Amaya
kalea. 948 56 42 48.
]Arribe. Garmendia, A. Kale Na-
gusia. 948 51 31 28.

HITZAK ez du bere gain hartzen
egunkarian adierazitako esanen
eta iritzien erantzukizunik.

AAgenda

‹‹ Goiza Arratsaldea Tenperatura Bihar

›› 13°›› 10°

GOIZA EURIA
ARRATS. EURIA
BEROENA 14°
HOTZENA 9°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 032. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 118. ibarraldea @tolosaldekohitza.info.  

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Zorionak!
Antonio eta Pauli. Gaur 50 urte ezkondu zirenetik. Bihar ospatuko
dituzte urrezko ezteiak. Orain arte bezain guraso eta aiton-amon

jatorrak izaten jarrai dezatela. Zorionak!

AAgurrak

Urte askoan!
Maria Teresa Larrañaga

(Tolosa). Zorionak iloba eta
biloba guztien partetik. 

Muxu potoloak.

Zorionak!
Manex eta Nora. Atzo bi urte Manexek eta bihar Norak. 

Zorionak eta muxu handi bat familia osoaren partetik.

Urte askoan!
Gaur hilak 15 Enekok 6 urte betetzen ditu; 

hilaren 12an Maddik 4 bete zituen; eta hilaren 14an osaba Jokinek
auskalo zenbat! Zorionak eta muxu bat etxekoen partetik!

Zorionak!
Aimartxo. Urriaren 11n 

urte bat bete zuen. 
Muxu handi handi bat 
etxeko denen partetik.

